ԱՄՓՈՓԱԹԵՐԹ

[bookmark: _GoBack]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 2025/2026 ՈՒՍՈՒՄՆԱԿԱՆ ՏԱՐՎԱ՝ ԸՍՏ ՄԱՍՆԱԳԻՏՈՒԹՅՈՒՆՆԵՐԻ ՊԵՏՈՒԹՅԱՆ ԿՈՂՄԻՑ ՈՒՍԱՆՈՂԱԿԱՆ ՆՊԱՍՏՆԵՐԻ ՁԵՎՈՎ ՈՒՍՄԱՆ ՎԱՐՁԻ ԼՐԻՎ ՓՈԽՀԱՏՈՒՑՄԱՄԲ ԵՎ ՎՃԱՐՈՎԻ, ԱՌԿԱ ՈՒՍՈՒՑՄԱՄԲ ԲԱԿԱԼԱՎՐԻ ՈՒ ԱՆԸՆԴՀԱՏ ԵՎ ԻՆՏԵԳՐԱՑՎԱԾ ԿՐԹԱԿԱՆ ԾՐԱԳՐԵՐՈՎ ԸՆԴՈՒՆԵԼՈՒԹՅԱՆ ՏԵՂԵՐԸ ՀԱՍՏԱՏԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	1.Ֆինանսների նախարարություն
	03.03.2025թ.

	
	01/34-3/4405-2025

	Ձեր 13.02.2025թ. N 01/9.3.3/3615-2025 գրությամբ ներկայացված՝ «Հայաստանի Հանրապետության բարձրագույն ուսումնական հաստատությունների 2025-2026 ուսումնական տարվա՝ ըստ մասնագիտությունների պետության կողմից ուսանողական նպաստների ձևով ուսման վարձի լրիվ փոխհատուցմամբ և վճարովի, առկա ուսուցմամբ բակալավրի ու անընդհատ և ինտեգրացված կրթական ծրագրերով ընդունելության տեղերը հաստատելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով 2025/2026 ուսումնական տարվա համար ընդունելության տեղերը նախորդ՝ 2024-2025 ուսումնական տարվա համեմատ ներկայացվել են 44-ով պակաս: Մասնավորապես՝ Պաշտպանության նախարարության գծով ընդունելության տեղերը նվազել են 92-ով, չի նախատեսվել Ներքին գործերի նախարարության գծով 60 տեղը, միաժամանակ, Կրթության, գիտության, մշակույթի և սպորտի նախարարության գծով տեղերն աճել են 108-ով, որը կհանգեցնի վերջինիս գծով ՀՀ պետական բյուջեից լրացուցիչ միջոցների հատկացման անհրաժեշտության, ինչը նախատեսված չէ ինչպես ՀՀ 2025-2027թթ. պետական միջնաժամկետ ծախսային ծրագրով, այնպես էլ  ՀՀ 2025թ. պետական բյուջեով: 
Ուստի, առաջարկում ենք ԿԳՄՍ նախարարության գծով ընդունելության տեղերը համապատասխանեցնել ՀՀ 2025 թվականի պետական բյուջեի հաշվարկներում նախատեսված ցուցանիշներին:
	Ընդունվել է ի գիտություն:
Նախագծով 2025/2026 ուսումնական տարվա համար, Կրթության, գիտության, մշակույթի և սպորտի նախարարության ընդունելության տեղերն աճել են 108-ով՝ Պաշտպանության նախարարության կողմից ներկայացված Պատիվ ունեմ ծրագրի շրջանակում:
Ըստ ՊՆ տեղեկատվության՝ «Պատիվ ունեմ» ծրագրով նպատակային ընդունելության տեղերի քանակը
ՀՀ կրթության, գիտության, մշակույթի և սպորտի նախարարություն է ներկայացվել համաձայն ՀՀ ԶՈւ գլխավոր շտաբի պահանջարկի և ՀՀ կառավարության 2024 թվականի հոկտեմբերի 24-ի № 1666 որոշմամբ ՀՀ կառավարության 2018 թվականի ապրիլի 12-ի             № 455-Ն որոշման մեջ կատարված փոփոխության:
Վերոնշյալ փոփոխությամբ ՀՀ կառավարության 2024 թվականի հոկտեմբերի 24-ի №1666 որոշման հավելվածի 3-րդ կետ պայմանավորված՝ ընդլայնվել է «Պատիվ ունեմ» կրթական ծրագրի շրջանակում պատրաստվող զինվորական մասնագիտությունների ցանկը: Այսինքն՝ հնարավորություն է ստեղծվել բացի մոտոհրաձգային, հրաձգային կամ հրետանային դասակների հրամանատարներից բարձրագույն ռազմամասնագիտական կրթական ծրագրերով կադրեր պատրաստել նաև այլ մասնագիտություններով:
Վերոգրյալով պայմանավորված՝ 2025/2026 ուսումնական տարվա առկա ուսուցմամբ բակալավրի կրթական ծրագրով ընդունելության տեղերի թվաքանակը 204/2025 ուսումնական տարվա համեմատ ավելացել է, ինչի կարիքն արդիական է ՀՀ ԶՈւ կրտսեր հրամանատարական խմբի պաշտոնները համալրելու համար և հիմնավորվել է ՀՀ ԶՈւ գլխավոր շտաբի պահանջարկով:


	2.Ազգային.անվտանգության.ծառայություն
	24.02.2025թ.

	
	N 11/216

	Նախագծի.վերաբերյալ.առաջարկություններ և դիտողություններ չունի
	

	3.Ներքին գործերի նախարարություն
	20.02.2025թ.

	
	43/6/42955-25

	Նախագծի.վերաբերյալ.առաջարկություններ և դիտողություններ չունի
	

	4.Պաշտպանության նախարարություն
	21.02.2025թ.

	
	ՊՆ/510/2088-2025

	Նախագծի.վերաբերյալ.առաջարկություններ և դիտողություններ չունի 
	

	5. Բարձր տեխնոլոգիական արդյունաբերության նախարարություն
	27.02.2025թ.

	
	N 01/17.1/1542-2025

	Ի պատասխան Ձեր 2025 թվականի փետրվարի 13-ի թիվ 9/9.3.3/3615-2025 գրության, ուսումնասիրելով «Հայաստանի Հանրապետության բարձրագույն ուսումնական հաստատությունների 2025/2026.ուստարվա՝ ըստ մասնագիտությունների պետության կողմից ուսանողական նպաստների ձևով ուսման վարձի լրիվ փոխհատուցմամբ և ուսման վարձի մասնակի զեղչի կիրառման իրավունքով (վճարովի), առկա ուսուցմամբ բակալավրի ու անընդհատ և ինտեգրացված կրթական ծրագրերով ընդունելության տեղերը հաստատելու մասին» Հայաստանի Հանրապետության կառավարության որոշման նախագիծը՝ առաջարկում եմ Երևանի պետական համալսարանի «Տվյալների մշակումը ֆիզիկայում և արհեստական բանականություն» ֆակուլտետում, Հայաստանի ազգային պոլիտեխնիկական համալսարանի «Արհեստական բանականությամբ համակարգեր» ֆակուլտետում, ինչպես նաև Երևանի պետական համալսարանի «Մաթեմատիկայի և մեխանիկայի, «Ինֆորմատիկայի և կիրառական մաթեմատիկայի» ֆակուլտետներում ավելացնել բակալավրիատի և մագիստրատուրայի ընդունելության տեղերի քանակը:
	Չի  ընդունվել:
Առաջարկը հիմնավոր չէ, չի պարունակում ապագա աշխատաշուկայի վերաբերյալ վերլուծություն:

	6.Շրջական միջավայրի նախարարություն.
	26.02.2025թ.

	
	1/01.7/1915-2025

	Նախագծի վերաբերյալ առաջարկություններ և դիտողությունների չունի 
	

	7. Առողջապահության.նախարարություն.
	20.02.2025թ.

	
	ԱԱ/05/4956-2025

	Տեղեկացնում եմ,  որ «Հայաստանի.Հանրապետության բարձրագույն ուսումնական հաստատությունների 2025/2026 ուսումնական տարվա՝ ըստ մասնագիտությունների պետության կողմից ուսանողական նպաստների ձևով ուսման վարձի լրիվ փոխհատուցմամբ և ուսման վարձի մասնակի զեղչի կիրառման իրավունքով (վճարովի), առկա ուսուցմամբ բակալավրի ու անընդհատ և ինտեգրացված կրթական ծրագրերով ընդունելության տեղերը հաստատելու մասին» Հայաստանի Հանրապետության կառավարության որոշման նախագծի վերաբերյալ առաջարկում եմ Երևանի Մ.Հերացու անվան պետական բժշկական համալսարանում բուժական գործ (դասիչը 091201.00.7) մասնագիտությամբ հատկացնել տեղեր հետևյալ սկզբունքով՝ Արմավիրի, Արարատի, Արագածոտնի, Շիրակի, Գեղարքունիքի, Լոռու, Վայոց ձորի, Տավուշի և Սյունիքի մարզերի դիմողների համար տրամադրել 6-ական և Կոտայքի մարզի դիմողներին` 3 տեղ` հաշվի առնելով ՀՀ մարզերի բժշկական օգնություն և սպասարկում  իրականացնող կազմակերպությունների կադրային պահանջարկը համալրելը:
	Չի  ընդունվել:
  Նպատակային լրացուցիչ տեղեր չեն հատկացվել՝ հաշվի առնվելով նաև Մ.Հերացու անվան պետական բժշկական համալսարանի՝ 2023-2024,2024-2025 ուստարիների նպատակային ընդունելության ցածր միավորներով ընդունելությունը, ինչպես նաև այն հանգամանքը, որ շրջանավարտների մուտքն աշխատաշուկա, այդ թվում մարզային բուժ հաստատություններ, ապահովվում է յուրաքանչյուր ուսումնական տարի կլինիկական օրդինատուրա նպատակային ընդունելության գործընթացով:

	8.Աշխատանքի և սոցիալական հարցերի նախարարություն
	27.02.2025թ.

	
	ՆՄ/ԺՍ-2-1/5102-2025

	Նախագծի.վերաբերյալ.առաջարկություններ և դիտողությունների չունի
	

	9.Տարածքային կառավարման և ենթակառուցվացքների նախարարություն
	26.02.2025թ.

	
	ԴԽ/15.2/6338-2025

	Նախագծի.վերաբերյալ.առաջարկություններ և դիտողությունների չունի
	

	10.Էկոնոմիկայի նախարարություն
	26.02.2025թ.

	
	01/3679-2025

	 Ի պատասխան Ձեր՝ 2025 թվականի փետրվարի 13-ի թիվ 9/9.3.3/3615-2025 գրության՝ Էկոնոմիկայի նախարարությունը կից ներկայացնում է «Հայաստանի Հանրապետության բարձրագույն ուսումնական հաստատությունների 2025/2026 ուսումնական.տարվա՝ ըստ մասնագիտությունների պետության կողմից ուսանողական նպաստների ձևով ուսման վարձի լրիվ փոխհատուցմամբ և ուսման վարձի մասնակի զեղչի կիրառման իրավունքով (վճարովի), առկա ուսուցմամբ բակալավրի ու անընդհատ և ինտեգրացված կրթական ծրագրերովընդունելության տեղերը հաստատելու մասին» Հայաստանի Հանրապետության կառավարության որոշման նախագծի վերաբեյալ «Հայաստանի Հանրապետության բարձրագույն ուսումնական հաստատությունների 2025/2026 ուսումնական տարվա՝ ըստ մասնագիտությունների պետության կողմից ուսանողական նպաստների ձևով ուսման վարձի լրիվ փոխհատուցմամբ և ուսման վարձի մասնակի զեղչի կիրառման իրավունքով (վճարովի),  առկա ուսուցմամբ բակալավրի ու անընդհատ և ինտեգրացված կրթական ծրագրերով ընդունելության տեղերը  հաստատելու մասին» Հայաստանի Հանրապետության կառավարության որոշման նախագծի վերաբերյալ,  հայտնում ենք, որ տեխնոլոգիական առաջընթացի և դիմորդների կողմից ժամանակակից մասնագիտությունների նկատմամբ հետաքրքրության բարձրացմանը զուգահեռ նվազում է «Ագրոնոմիա,.սելեկցիա.և.գենետիկա», «Բույսերի.պաշտպանություն», «Անասնաբուժություն» մասնագիտությունների նկատմամբ հետաքրքրությունը, այնինչ վերջիններս կարևոր են հողագործության, բուսաբուծության, սննդամթերքի անվտանգության, անասնաբուժության ոլորտներում՝ գյուղատնտեսական արտադրանքի կայունության և շուկայի մրցունակության ապահովման տեսանկյունից։
Միևնույն ժամանակ հիմք ընդունելով «ՀՀ կառավարության 2021-2026 թվականների գործունեության միջոցառումների ծրագիրը հաստատելու մասին» 2021 թվականի նոյեմբերի 18ի N1902 Լ որոշումը, «ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020/2030 թվականների ռազմավարության առաջնահերթությունները» և Էկոնոմիկայի նախարարության կողմից իրականացվող «Գյուղատնտեսության ոլորտի պետական օժանդակության ծրագրեր»-ն առաջարկվում է՝
N2.րդ հավելվածում «081101.01.6 Ագրոնոմիա,սելեկցիա և գենետիկա» մասնագիտության՝ պետության կողմից ուսանողական նպաստների ձևով ուսման վարձի լրիվ փոխհատուցմամբ սյունակում «8» թիվը փոխարինել  «14» թվով.
N2-րդ հավելվածում «081101.02.6 Բույսերի պաշտպանություն»  մասնագիտության՝ պետության կողմից ուսանողական նպաստների ձևով ուսման վարձի լրիվ փոխհատուցմամբ սյունակում «7» թիվը փոխարինել  «12» թվով․
N2 հավելվածում «084101.01.6 Անասնաբուժություն» մասնագիտության՝ պետության կողմից ուսանողական նպաստների ձևով ուսման վարձի լրիվ փոխհատուցմամբ սյունակում «9» թիվը փոխարինել  «15» թվով։
	Չի ընդունվել:
Առաջարկը հիմնավոր չէ, չեն ներկայացվել համապատասխան աշխատատեղերի հստակ պահանջարկ, հաշվի են առնվել նաև Հայաստանի ազգային ագրարային համալսարանի ընդունելության արդյունքները:

	11.ՀՀ Սփյուռքի գործերի գլխավոր հանձնակատարի գրասենյակ
	25.02.2025թ.

	
	//6097-2025

	Ի պատասխան Ձեր 2025 թվականի փետրվարի 13-ի թիվ N9/9.3 3/3615-2025 գրության, հայտնում ենք, որ Սփյուռքի գործերի գլխավոր հանձնակատարի գրասենյակը «Հայաստանի Հանրապետության բարձրագույն ուսումնական հաստատությունների 2025-2026 ուսումնական տարվա՝ ըստ մասնագիտությունների պետության.կողմից ուսանողական նպաստների ձևով ուսման վարձի լրիվ փոխհատուցմամբ և ուսման վարձի մասնակի զեղչի կիրառման իրավունքով (վճարովի), առկա ուսուցմամբ բակալավրի ու անընդհատ և ինտեգրացված կրթական ծրագրերով ընդունելության տեղերը հաստատելու մասին» Հայաստանի Հանրապետության կառավարության որոշման նախագծի վերաբերյալ դիտողություններ չունի:
Միաժամանակ առաջարկում ենք ընձեռնել հնարավորություն՝ ընդունելության առաջին փուլի արդյունքների ամփոփումից հետո վերոհիշյալ նախագծով ներկայացված տեղերը թափուր մնալու դեպքում, դրանք առաջարկել Սփյուռքի գործերի գլխավոր հանձնակատարի գրասենյակի շահառուներին՝ հայրենադարձ երիտասարդներին, մասնավորապես՝ արտակարգ իրավիճակում գտնվող և հակամարտության գոտիներից (Սիրիա, Լիբանան, Ուկրաինա, Ռուսաստան) վերադարձածներին:
	Չի ընդունվել:
Սփյուռքի գործերի գլխավոր հանձնակատարի գրասենյակի շահառուները  կարող են ընդունվել սփյուռքահայ ուսանողներին տրամադրվող 70 անվճար տեղի շրջանակներում:
Միաժամանակ տեղեկացնում եմ, որ սահմնված կարգով շրջանառվում է «Բարձրագույն կրթության և գիտության մասին» օրենքի նախագիծը, որում ամրագրված են բարձրագույն ուսումնական հաստատություններ ընդունելության նոր մեխանիզմներ, ուսանողական կրթաթոշակների տրամադրման նոր սկզբունքներ, որոնց շրջանակում հայրենադարձված ուսանողների ընդունելությանն առնչվող հարցերը ևս կգտնեն իրենց կարգավորումները:


	12.Կադաստրի կոմիտե
	19.02.2025թ.

	
	ՍԹ/3983-2025

	Ի պատասխան Ձեր .2025 թվականի փետրվարի 19-ի N 01/9.3.3/4604-2025 գրության՝ «Հայաստանի Հանրապետության բարձրագույն ուսումնական հաստատությունների 2025-2026 ուսումնական տարվա՝ ըստ մասնագիտությունների պետության կողմից ուսանողական նպաստների ձևով ուսման վարձի լրիվ,փոխհատուցմամբ և ուսման վարձի մասնակի զեղչի կիրառման իրավունքով (վճարովի), առկա ուսուցմամբ բակալավրի ու անընդհատ,և ինտեգրացված կրթական ծրագրերով ընդունելության տեղերը հաստատելու մասին» ՀՀ կառավարության որոշման նախագծի,վերաբերյալ հայտնում ենք հետևյալը.
Կադաստրի կոմիտեի (այսուհետ՝ Կոմիտե) գործառույթների,հաշվառմամբ, առանձնապես կարևորելով մասնագիտացված կադրային համալրում իրականացնելու հնարավորությունը, Կոմիտեն վերջին տարիներին նախաձեռնել է մի   շարք իրավական ակտերում փոփոխություններ նախատեսող ակտերի մշակում, որոնցով ամրագրվում է նաև ոլորտին հատուկ մասնագիտական կրթություն ունենալու վավերապայմանի պարտադիր առկայությունը:Ընդ որում, ներկայումս Կոմիտեում աշխատանքի ընդունման համար անցկացվող մրցույթների արդյունքների ամփոփումից կարելի է եզրահանգել, որ Կոմիտեի գործառույթների պատշաճ իրականացման նպատակով անհրաժեշտ է ստեղծել որակյալ և բավարար կադրային բանկ:
Բացի այդ՝ տարածական տվյալների, դրանց կառավարման ոլորտները ներկայումս ներառված են ինչպես ՀՀ կառավարության 2021 թվականի օգոստոսի 18-ի «Հայաստանի Հանրապետության.կառավարության.ծրագրի մասին» N 1363-Ա, այնպես էլ ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը» հաստատելու մասին N 1902-Լ որոշումներում:
Ուսումնասիրելով Նախագծի  2-րդ  հավելվածով սահմանված պետության կողմից ուսանողական նպաստների ձևով ուսման վարձի լրիվ փոխհատուցմամբ, առկա ուսուցմամբ բակալավրի ու անընդհատ և ինտեգրացված կրթական ծրագրերով ընդունելության տեղերի քանակը՝ կարելի է արձանագրել, որ գեոդեզիայի, կադաստրի,աշխարհագրական տեղեկատվական համակարգերի,  քարտեզագրության, ագրարային ճարտարագիտության և այդ ոլորտների կրթական այլ ծրագրերի համար նախատեսված ուսման վարձի լրիվ փոխհատուցմամբ տեղերի քանակը սակավաթիվ է, ինչը, մեր դիտարկմամբ, բավարար չէ ապահովելու այդ ոլորտներում համապատասխան կադրերի պատրաստումը:Ելնելով վերոգրյալից՝ առաջարկում ենք Երևանի պետական համալսարանում, Ճարտարապետության և շինարարության Հայաստանի ազգային համալսարանում, Հայաստանի ազգային ագրարային համալսարանում անցկացվող համապատասխան կրթական ծրագրերի համար սահմանել ուսման վարձի լրիվ փոխհատուցմամբ հավելյալ տեղեր:
	Չի ընդունվել:
Աշխատուժի պահանջարկը կարող է բավարարվել նաև վճարովի ուսուցման համակարգում սովորողների հաշվին:

	13.Քաղաքաշինության կոմիտե
	20.02.2025թ.

	
	01/18/2655-2025

	Նախագծի վերաբերյալ առաջարկություններ և դիտողությունների չունի 
	

	14.Միջուկային անվտանգության կարգավորման կոմիտե
	06.03.2025թ.

	
	01/610/341-2025

	Նախագծի վերաբերյալ առաջարկություններ և դիտողությունների չունի 
	

	15. Աշխատանքի և սոցիալական հարցերի նախարարություն
	11.03.2025թ.

	
	ՆՄ/ԺՍ-2-1/6512-2025

	Ի լրումն մեր 27.02.2025 թ. N ՆՄ/ԺՍ-2-1/5102-2025 գրության՝ տեղեկացնում եմ, որ «Սոցիալական աջակցության մասին» 2024 թվականի հոկտեմբերի 24-ի N ՀՕ-414-Ն օրենքի 59-րդ հոդվածի 4-րդ մասի համաձայն՝ 2029 թվականի հունվարի 1-ից հետո որպես սոցիալական աշխատող կարող է հանդես գալ միայն օրենքի 45-րդ հոդվածի 2-րդ մասով (սոցիալական աշխատանքի բարձրագույն կրթություն ունեցող և օրենսդրությամբ սահմանված կարգով հավաստագրված անձը) կամ 3-րդ մասի 2-րդ կետով (հոգեբանություն, սոցիալական մանկավարժություն, հատուկ մանկավարժություն, սոցիոլոգիա, մարդկային ռեսուրսների կառավարման բարձրագույն կրթություն ունեցող և «Սոցիալական աշխատանք» մասնագիտության հատուկ ուսուցման դասընթացն ավարտած, համապատասխան վկայական ստացած և օրենսդրությամբ սահմանված կարգով հավաստագրված անձը) սահմանված պահանջները բավարարող անձը, եթե աշխատանքի է ընդունվել, կամ համապատասխան մրցույթը հայտարարվել է 2029 թվականի հունվարի 1-ից հետո։
Միաժամանակ, 05.03.2025 թվականի դրությամբ ՀՀ աշխատանքի և սոցիալական հարցերի նախարարության միասնական սոցիալական ծառայության տարածքային 49 կենտրոններում առկա է սոցիալական աշխատողների 353 հաստիք, որոնցից 95-ը` թափուր։Սոցիալական աշխատողի հիմնական հաստիքներ կան նաև 5000-ից ավել բնակչություն ունեցող 71 համայնքներում: Հաստիքների թիվը 128 է, որից 10-ը 05.03.2025 թվականի դրությամբ թափուր է: Ընդ որում, երեխայի պաշտպանության ոլորտի բարեփոխումների արդյունքում այս հաստիքների թվաքանակի ավելացում է սպասվում յուրաքանչյուր 5000 անչափահասի հաշվով մեկական սոցիալական աշխատողի թվաքանակով (շուրջ 150)։ Սոցիալական աշխատողների հաստիքներ կան նաև հասարակական կազմակերպություններում, ինչպես նաև պետական և համայնքային ոչ առևտրային կազմակերպություններում:Դրանց ընդհանուր թիվը գերազանցում է 400-ը: Հարկ է հաշվի առնել նաև մասնավոր (այդ թվում՝ հասարակական) կազմակերպությունների դժվարությունները հատկապես մարզերում սոցիալական աշխատանքի բարձրագույն կրթություն ունեցող մասնագետների աշխատանքի ընդունելու հարցում, ինչի հետևանքով մարզերում սոցիալական ծառայություններ հիմնելը դառնում է անհնար։
Հիմք ընդունելով բուհերի սոցիալական աշխատանքի բարձրագույն կրթություն ապահովող ծրագրերում ուսանողների ներգրավման հրատապությունը, անհրաժեշտ եմ համարում նպատակային ուսուցման ծրագրի ներդրումը մարզային բնակիչների շրջանում, ինչպես նաև առաջարկում եմ հնարավորության դեպքում ավելացնել պետության կողմից ուսանողական նպաստների ձևով ուսման վարձի լրիվ փոխհատուցմամբ, առկա ուսուցմամբ բակալավրի կրթական ծրագրով ընդունելության տեղերը: 
Միաժամանակ, հարկ է նշել, որ 2021 թվականին ընդունվել է «Անձի ֆունկցիոնալության գնահատման մասին» օրենքը, որի համաձայն 2023 թվականից ներդրվել է հաշմանդամության գնահատման նոր՝ անձի ֆունկցիոնալության գնահատման համակարգը։ Այս համատեքստում, հաշմանդամության գնահատման արդյունքում կազմվում է շահառուի ծառայությունների անհատական ծրագիրը, որտեղ արտացոլվում են նաև շահառուի գնահատված կարիքից բխող սոցիալական ծառայությունները։ Գնահատման գործընթացին ներգրավված են նաև հարբժշկական մասնագետներ՝ էրգոթերապիստներ, հոգեբաններ, լոգոպեդներ և այլն։ Նույն թվականին ընդունվել է «Հաշմանդամություն ունեցող անձանց իրավունքների մասին» օրենքը, որի նապատակն է հաշմանդամություն ունեցող անձանց իրավունքների ու ազատությունների իրականացման համար բարենպաստ պայմանների, հասարակական կյանքում նրանց հավասար մասնակցության և արդյունավետ սոցիալական ներառման ապահովումը: Օրենքի պահանջներից բխող բարեփոխումների շրջանակում փոխակերպվում են հաշմանդամություն ունեցող անձանց խնամքի ծառայությունները, մշակվում և ներդրվում են նոր ծառայություններ, այդ թվում՝ աջակցող միջոցների տրամադրման, զբաղվածության և այլնի ուղղությամբ: Միաժամանակ, ներկայումս մշակվել և ՀՀ վարչապետի աշխատակազմ է ներկայացվել «Պետական հավաստագրերի միջոցով հաշմանդամություն ունեցող անձանց խնամք և սոցիալ-վերականգնողական ծառայություններ տրամադրելու կարգը հաստատելու և 2022 թվականի հուլիսի 28-ի N 1161-Ն որոշման մեջ  լրացում կատարելու մասին» ՀՀ կառավարության որոշման նախագիծը, որի ընդունմամբ ակնկալվում է հաշմանդամություն ունեցող անձանց ապահովել ստանալու անհրաժեշտ խնամք և սոցիալ վերականգնողական ծառայություններ, մասնավորապես՝ հոգեբանի, լոգոպեդի էրգոթերապիստի, հաշմանդամություն ունեցող երեխայի տնային խնամքի և տեսողության խնդիրներ ունեցող անձանց անկախ կյանքի հմտությունների ծառայություններն իրենց նախընտրած կազմակերպությունում։ Պետական հավաստագրերով ծառայությունների տրամադրումը կնպաստի համայնքներում կազմակերպությունների թվի ավելացմանը, ծառայությունների մրցակցությանը և որակի բարելավմանը։ Բայց այս ծրագրի արդյունավետությունը կապված է նաև համայնքներում համապատասխան մասնագետներով ապահովվածության հետ, ինչը ներկայումս խնդրահարույց է։ Որոշումն ուժի մեջ կմտնի 2027 թվականի հունվարի 1-ից։ 
Այսպիսով, հաշմանդամության ոլորտում իրականացվող բարեփոխումների շրջանակում կանխատեսվում է մատուցվող ծառայությունների ավելացում, նոր ծառայությունների ներդրում, դրանց որակական չափանիշների լավարկում, նոր մասնագետների ներգրավում։ Հաշվի առնելով վերոգրյալը, առաջարկում եմ հնարավորության դեպքում ավելացնել (հատկապես մարզերում) պետության կողմից ուսանողական նպաստների ձևով ուսման վարձի լրիվ փոխհատուցմամբ, առկա ուսուցմամբ, բակալավրի կրթական ծրագրով ընդունելության տեղերը հետևյալ մասնագիտություններով՝ հոգեբան, լոգոպեդ, էրգոթերապիստ:  

	Չի ընդունվել:
 Աշխատուժի պահանջարկը կարող է բավարարվել նաև վճարովի ուսուցման համակարգում սովորողների հաշվին:

	16.Արդարադատության նախարարություն
	27.03.2025թ.

